
Apakah kegunaan Antismine Syrup
Antismine  Syrup digunakan untuk
rawatan alahan termasuk demam hay,
hidung berair atau tersumbat, bersin,
ruam kulit, gatal, mata berair, gatal-gatal
hidung atau tekak.

Bagaimana Antismine Syrup
berfungsi

Antismine Syrup mengandungi
chlorpheniramine maleate bertindak

melegakan alahan dengan menyekat
kesan histamin. Histamin dihasilkan
oleh badan semasa tindak balas alahan.

Sebelum mengambil Antismine Syrup
— Bila tidak boleh mengambil
Jangan ambil jika anda hipersensitif
kepada chlorpheniramine maleate,
antihistamin atau sebarang bahan lain
yang terkandung dalam produk ini.

Jangan ambil jika anda menerima
terapi MAOI (Monoamine Oxidase
Inhibitor) dalam tempoh 14 hari
sebelumnya.

— Sebelum mula mengambil
Sila dapatkan nasihat doktor atau ahli
farmasi anda jika anda hamil,
merancang untuk mengandung atau
menyusu  sebelum  menggunakan
sebarang ubat.  Sejumlah  kecil
antihistamin dirembeskan dalam susu
ibu dan boleh menjejaskan penyusuan.

Sila dapatkan nasihat doktor jika anda

mengalami :

e sawan

e penyakit jantung dan salur darah
yang serius

e gangguan hati

e peningkatan tekanan di dalam mata

¢ pengekalan kencing

e pembesaran kelenjar prostat

e halangan pada aliran keluar gastrik
e asma

e inflamasi respiratori

o kelenjar tiroid terlalu aktif

e tekanan darah yang sangat tinggi

Perhatian perlu diambil apabila memberi
chlorpheniramine  maleate  kepada
kanak-kanak dan warga tua kerana
mereka lebih mudah mendapat Kkesan
sistem saraf pusat.

— Jika mengambil ubat- ubatan lain
Beritahu doktor anda jika anda
mengambil sebarang ubat-ubatan lain
seperti di bawah:
¢ ubat penenang atau sedatif
¢ ubat penahan sakit jenis opioid
e phenytoin digunakan untuk merawat

sawan

Cara mengambil Antismine Syrup

— Berapa banyak harus diambil
Dewasa dan kanak-kanak melebihi 12
tahun:
Ambil 10ml 3 hingga 4 kali sehari.
Jangan melebihi 60ml sehari.

Kanak-kanak 6 hingga 12 tahun:
Bagi 5ml 3 hingga 4 kali sehari.
Jangan melebihi 30ml sehari.

Kanak-kanak 1 hingga 5 tahun:
Bagi 2.5ml hingga 5ml 3 kali sehari.
Jangan melebihi 15ml sehari.
Kanak-kanak sehingga 1 tahun:

Bagi 2.5ml 2 kali sehari.
Jangan melebihi 5ml sehari.

— Bila perlu diambil
Ikut dos yang disyorkan dan jangan
mengambil lebih daripada dos yang
ditetapkan.

—Berapa lama perlu diambil
Ambil seperti yang dinasihatkan oleh
doktor atau ahli farmasi.

—Jika terlupa mengambil
Jika anda terlupa ambil Antismine
Syrup, ambil secepat mungkin apabila
anda teringat. Jangan cuba ambil dos
berganda untuk menggantikan dos
yang terlepas.

—Jika mengambil berlebihan (terlebih
dos)
Hubungi doktor anda dengan segera
atau pergi ke Jabatan Kecemasan
hospital terdekat, jika dos berlebihan
telah diambil. Ini perlu dilakukan
walaupun tiada sebarang kesan
keracunan atau rasa tidak selesa. Anda

mungkin  memerlukan
perubatan segera.

perhatian

Mengambil terlalu banyak ubat ini
boleh menyebabkan sedasi, kekeliruan
atau khayalan, sawan, ketidakupayaan
sementara untuk bernafas, kesan
antikolinergik  seperti  penglihatan
kabur, mulut dan kulit kering, degupan
jantung tidak teratur.

Semasa mengambil Antismine Syrup
— Perkara yang perlu dilakukan
Sila merujuk kepada ahli farmasi /
doktor jika simptom berlarutan selama
lebih daripada 5 hari.

— Perkara yang tidak boleh dilakukan
Jangan mengambil Antismine Sirap
untuk  merawat  penyakit  lain
melainkan doktor atau ahli farmasi
anda menasihati anda agar berbuat
demikian.

— Perkara yang perlu diberi perhatian
Produk ini  boleh  menyebabkan
mengantuk. Jika ini berlaku, jangan
memandu atau mengendalikan jentera.
Elakkan minuman beralkohol.

Kesan-kesan Sampingan

Kesan sampingan yang paling biasa
termasuk mengantuk, gangguan
gastrousus seperti loya, muntah, cirit-
birit atau sembelit, dan sakit epigastrik,
keletihan, pening, degupan jantung tidak
teratur dan reaksi alahan.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan Advers
Ubat Kebangsaan melalui laman web
npra.gov.my [Consumers — Reporting
Side Effects to Medicines (ConSERF) or
Vaccines (AEFI)].

Cara Penyimpanan dan Pelupusan
Antismine Syrup
— Penyimpanan

e Simpan di bawah suhu 30°C.

e Jauhkan daripada cahaya.

e Tutupkan penutup dengan ketat.

e Jauhkan daripada capaian kanak-

kanak

—Pelupusan
Jangan ambil ubat ini selepas tarikh

luput. Tarikh luput dicetak pada label
dan kotak ubat.

Ubat-ubatan tidak harus dilupuskan
melalui air buangan atau sisa isi

rumah. Sila rujuk kepada ahli farmasi
anda mengenai cara yang betul untuk
melupuskan  ubat yang  tidak
diperlukan lagi. Langkah-langkah ini
dapat membantu melindungi alam
sekitar.

Maklumat Lanjut

—Rupa dan warna produk
Sirap jernih yang berwarna kuning
kehijauan dan berperisa buah-buahan.
Tanpa alkohol.

—Bahan-bahan kandungan
e Bahan aktif
Chlorpheniramine Maleate

e Bahan-bahan tidak aktif

Methyl Hydroxybenzoate, Propyl
Hydroxybenzoate, Sucrose, Xanthan
Gum, Liquid Glucose, Sorbitol
Solution  70%, Sodium Citrate
Dihydrate, Strawberry Flavour, Tutti
Frutti Flavour, Quinoline Yellow,
Purified Water.

—Nombor MAL:
MAL19900149AZ

Pengilang dan Pemegang Pendaftaran
Produk

Winwa Medical Sdn Bhd

1952, Lorong I.K.S. Bukit Minyak 3,
Taman 1.K.S. Bukit Minyak,

14000 Bukit Mertajam,

Pulau Pinang, Malaysia.

Tarikh kemaskini RiMUP
13/01/2025

Nombor Siri:
NPRA(R4/1)200624/00075




